
GOUVÈNÈ HOCHUL MANDE POU DESANN DRAPO YO NAN DEMI MA NAN ONÈ 
ANSYEN REPREZANTAN CHARLES B. RANGEL  

  
Yo pral flote drapo yo a demi ma atravè Eta Nouyòk demen, 27 me a, ak nan jou 

sèvis fineray Reprezantan Rangel la  
  
  
Gouvènè Kathy Hochul te bay lòd jodi a pou yo bese drapo yo a demi ma pou onore lavi 
ak sèvis piblik ansyen Reprezantan Charles B. Rangel, ki te mouri jodi a a laj 94 an.  
  
"Charlie te yon vwa pwisan nan gouvènman an ak nan politik, epi nou sonje l jodi a non 
sèlman pou lavi li kòm yon onksyonè piblik nan gran Eta sa a, men tou pou sèvis devwe 
li te bay militè nou yo nan Lagè Kore a", Gouvènè Hochul te deklare. "Yon defansè 
fawouch pou egalite opòtinite ak yon vwa pou Harlem, eritaj Reprezantan Rangel 
montre nou sa nou ka akonpli antanke lejislatè detèmine. Panse mwen ale jwenn tout 
moun ki te renmen l yo."  
  
Reprezantan Rangel te fèt nan Harlem, li te konsakre lavi li nan sèvis piblik apati 1970 
— lè li te premye eli nan Kongrè a — epi li te pran retrèt li an 2016. 46 ane li te pase 
nan Kongrè a te pèmèt li vin nevyèm moun ki te pase plis tan ap sèvi nan Chanm 
Reprezantan an, kote li te sipòte Lwa sou Swen Sante Abòdab la, Kredi Taks pou 
Lojman pou Moun ki gen Ti Revni epi li te patwone plis pase 40 pwojè lwa ki te vin 
tounen lwa.  
  
Reprezantan Rangel te resevwa yon Purple Heart ak yon Bronze Star pou sèvis devwe 
li nan lame Ameriken an pandan Lagè Koreyen an.  

